ҚР Парламенті Мәжілісінде Үкімет сағаты шеңберінде ҚР Қорғаныс және аэроғарыш өнеркәсібі министрі

Б.Б.Атамқұловтың баяндамасы,

2017 жылғы 5 маусым
Құрметті Гүлмира Истайбекқызы!

Құрметті депутаттар!

Жаңа құрылған Қорғаныс және аэроғарыш өнеркәсібі министрлігінің атынан Министр ретінде алғаш рет Сіздердің алдарыңызда баяндама жасау мен үшін үлкен мәртебе әрі зор жауапкершілік.

Мемлекет Басшысы біздің алдымызға еліміздің дербес ғарыш саласын дамыту міндетін қойып отыр.  

Бұл – Қазақстан үшін стратегиялық маңызы бар бағыт. 
Қазіргі таңда дербес ғарыш саясаты бар мемлекеттер көп емес. 

Қазақстанға мұндай мүмкіндікті тарихтың өзі берді. 

Сол себептен, бұл салаға Елбасымыз айрықша назар аударып келеді.  

Біз өз тарапымыздан Қазақстанның ғарыштық потенциалын барынша арттыруға күш салудамыз.  

Құрметті депутаттар! 

Тәуелсіздікті алғаннан бері Елбасы ғарыш саласы қызметіне ерекше көңіл бөлуде.

1993 жылы Нұрсұлтан Әбішұлының қолдауымен Ұлттық ғарыш агенттігі құрылды. 

Келесі жылы Қазғарышқа 25 жыл толады.

Бұл қадам жаңа инновациялық саланы құрумен кәсіби айналысуға мүмкіндік берді. 

 (2 слайд)
Елбасы «Қазақстан-2050" Стратегиясы:қалыптасқан мемлекеттің жаңа саяси бағыты» Қазақстан халқына Жолдауында 2030 жылға қарай Қазақстан ғарыш қызметтерінің әлемдік нарығындағы өз тауашасын кеңейту тиіс және Астанадағы ғарыштық аппараттар құрастыру-сынақтан өткізу кешенін, қашықтан зондтау ғарыштық жүйесін, ғарыштық мониторинг пен жердегі инфрақұрылымның ұлттық жүйесін және жоғары дәлдіктегі спутниктік навигация жүйесін ерекше атап өтті. 
(3 слайд)

Министрлік құрылған ғарыш саласын дамыту, оның ел экономикасының басқа да салаларының дамуына үлесін арттыру, Елбасының «Қазақстанның үшінші жаңғыруы: жаһандық бәсекеге қабілеттілік» шеңберінде қойғанміндеттерін шешу бойынша қарқынды жұмыс жүргізуде.
Бұл жұмыс төрт негізгі бағытта жүргізіледі. Осы жайлы толық тоқтала кетуге рұқсат етіңіздер.

Бірінші бағыт – Қазақстан Республикасының ғарыш аппараттарының орбиталық топтастықтарының пайдаланылуын дамыту және кеңейту.
Орбитада 4 отандық спутник жұмыс ісейді. Ендігі жылдан бастап олардың қатары тағы екі спутникке артады.

(4 слайд)
Бірінші. «KazSat» ғарыштық байланыс жүйесінен бастайын.

«KazSat» ғарыштық байланыс жүйесіекі жерүсті басқару кешені (негізгі және резервтік) бар «KazSat-2», «KazSat-3»  екі байланыс спутнигінен тұрады.

2017 жылғы 1 маусымдағы жағдай бойынша спутниктердің жүктелуі:

«KazSat-2» - 64,67 % (588,75 МГц); Құны - 16,5 млрд. теңге.

«KazSat-3»- 74,29 % (962,79 МГц). Құны – 27 млрд. теңге.

Осы жүйе елдің барлық аумағында спутниктік байланысты және телехабар таратуды, мемлекеттік органдар, ұлттық компаниялар мен жеке ұйымдар үшін деректер беруді, сондай-ақ шалғайдағы өңірлердегі ұялы байланыстың базалық станцияларының жұмысын қамтамасыз етеді.

Қазақстанның бүкіл  аумағында  жалпы есебі 7500 спутниктік байланыстың жер станциясы  жұмыс істейді, Қазақстанның                    16 спутниктік байланыс операторы мен ұйымдарының  қажеттіліктері қамтамасыз етілді.

2016 жылы цифрлық және  спутниктік телевизияның  Ұлттық операторы «Қазтелерадио» АҚ-ның барлық желілерін «KazSat» сериялы  қазақстандық байланыс спутниктеріне  ауыстыру  толық аяқталды. 1 млн. астам OTAU TV  абоненттері «KazSat-3» ҒА арқылы сервистер алуда.    

2017 жылғы маусымдағы жағдай бойынша байланыс және хабар тарату операторларының 99% «KazSat» сериялы қазақстандық байланыс спутниктеріне ауыстырылды.

Нәтижесінде  шетелдік компаниялардың қатысуын азайту есебінен елдің ақпараттық қауіпсіздігінің деңгейі артты.

2011 жылдан бастап 2017 жылғы мамыр бойынша кезеңде «KazSat» ғарыштық байланыс жүйесі негізінде 14,7 млрд. теңге кіріс алынды, бұл ретте импортты алмастыру  сомасы 26 млрд. астам теңге құрады.

 2017 жылы транспондерлік сыйымдылықты  жалға беру бойынша қызметтер импортын 2011 жылғы 4,5 млрд теңгеден 55,45 млн. теңгеге дейін  қысқарту жоспарланып отыр.

Бұдан басқа, шектес мемлекеттерде (Өзбекстан, Қырғызстан, Тәжікстан, Түркіменстан) «KazSat» қазақстандық байланыс спутниктерінің ресурстарын  кеңінен пайдалану бағытында  жоспарлы жұмыс жүргізілуде.
Меншікті ғарыштық байланыс жүйелері жоқ елдердің: Қырғызстанның, Өзбекстанның, Тәжікстанның нарықтары ең басым нарықтар  болып табылады. Осы елдердің спутниктік сыйымдылықты беру бойынша қызметтер рыногының жалпы  көлемі шамамен алғанда жылына 124 МГц немесе 1 млрд.теңге құрайды.
Министрлік спутниктерді олардың ғарышта белсенді жұмыс істеу мерзімдерінің аяқталу сәтіне жоспарлы ауыстыру бойынша жұмыс жүргізуде. 2023 жылы «KazSat-2» спутнигін жоспарлы ауыстыру үшін «KazSat-2R» спутнигін жасауды және ұшыруды жоспарлап отырмыз.
«KazSat-2R» алдын ала құны  - 60 млрд. теңге.

(5 слайд)
Екінші. Жерді қашықтықтан зондтаудың  ғарыштық жүйесі

Жүйе жерүсті басқару кешені бар екі ЖҚЗ спутнигінен тұрады: жоғары шешімді«КazEOSat-1» және орта шешімді«КazEOSat-2». 

Коммерциялық іске қосылуы 2015 жылдың ортасынан басталды.

Жүйе экономика салаларының (ауыл шаруашылығы, төтенше жағдайларды болдырмау, экология, жер қойнауын пайдалану, геодезия және картография, жер кадастры, мемлекеттің қорғанысы мен ұлттық қауіпсіздігі және т.б) міндеттерін шешу үшін бақылау ақпарат пен ЖҚЗ ҒЖ деректерін алудағы қорғаныс және ұлттық қауіпсіздік мүддесінде Қазақстанның тәуелсіздігін қамтамасыз етеді. 
ЖҚЗ деректерін коммерциялық  өткізуден түскен  кірістер мыналарды құрайды: шетелде – 143 млн.теңге; Қазақстанда – 706 млн.теңге (ү.ж. аяғына дейін 145 млн. болады деп күтіліп отыр).

ЖҚЗ деректерін шетелде тарату бойынша жұмысты белгілі шетелдік компаниялармен /Airbus DS, UrtheCast, PANGEO/ бірлесу арқылы  күшейту жоспарланып отыр.

Біздер салалық міндеттерді шешудегі ғарыштық мониторинг нәтижелерін пайдалана отырып мемлекеттік органдарды тарту мақсатында бюджеттік бағдарламаға бастамашылық жасадық. 
2016 жылдан бастап қазіргі уақыт бойынша алаңы жалпы алғанда 22,3 млн.-нан астам ш.м., құны 12,3 млрд. жуық теңге болатын ғарыштық суреттерді мемлекеттік органдарға тегін бердік. Шетелдік операторлардың тарифтері бойынша осы ғарыштық суреттер 23 млрд. астам теңгетұрады.

Бүкіл әлем бойынша «KazEOSat-1» жоғары шешімді ғарыш аппаратынан алынатын мұрағаттық суреттердің көлемі 154 млн.ш.км және «KazEOSat-2» орта шешімді ғарыш аппаратынан алынатын мұрағаттық суреттердің көлемі 287 млн.ш.км құрады.

ҚР ЖҚЗ ҒЖ-дан алынатын ғарыштық суреттердің тек өздерінің ғана мемлекеттік органдардың салалық міндеттерін шешпейтіндігіне, суреттердің тиісті шифрын анықтағышы (тақырыптықөңдеу) керек екендігіне шағын түсініктеме бере кеткім келеді. Дегенмен де  мемлекеттік органдар мен ұйымдардың ЖҚЗ ҒЖ деректерін пайдалануын талдау ресурстардың (адами, техникалық, қаржылық)  жоқтығына байланысты тиісті саланың міндеттеріне қатысты ЖҚЗ деректерін тақырыптық өңдеуде қиыншылықтар туындайтынын көрсетіп отыр.

Осы міндеттерді шешу үшін ЖҚЗ ҒЖ Ұлттық операторының базасында салалық геопорталдар мен ғарыштық мониторинг және бақылау кіші жүйелерін құру барынша тиімді болып табылады.

(6 слайд) 
Бізде қазірдің өзінде, «Жер заң бойынша – өз бетімен басып алуды тоқтатамыз» жобасы шеңберінде  жерлердің мониторингі үшін Бас прокуратураның геопорталын  құру сияқты оң мысалдар бар.

Бұл геопортал  жерлерді өз бетімен басып алу жәйттерін және жер кадастры дерекқорының өзектілігін айқындау үшін жасалған.
ҚР Премьер-Министрінің орынбасары – ҚР Ауылшаруашылық министрі А.И.Мырзахметов және ҚР Прокуроры Ж.Асанов 2016 жылғы 9 қазанда осы Жобаны жүзеге асыру бойынша  жоспарды бекітті.

ЖҚЗ ҒЖ Ұлттық операторы жасаған геопорталдың түтұлғасы Бас прокуратураның 03.11.2016ж. есеп беру алқасында  оң пікірлерге ие болды.
Биылғы жылы Министрлік Үкіметтің тапсырмасы шеңберінде  салалық министрліктермен (АШМ, ІІМ, ЭМ, ИДМ) бірлесе отырып ғарыштық мониторинг арқылы шешілетін міндеттер ауқымын айқындады, егжей-тегжейлі техникалық ерекшеліктер белгіленді. 
Мысалы, АШМ-мен бірлесе отырып келесі жылдан бастап жер, орман, су, жануарлар ресурстары және шаруашылық қызмет ғарыштық мониторингін ұйымдастыруды жоспарлап отырмыз. 
АШМ 55 салалық міндетін шешу бойынша техникалық ерекшелік әзірленді. Осы міндеттер құрылған салалық геопорталдар арқылы жүзеге асырылатын болады (қазіргі уақытта ауылшаруашылық дақылдарынның мониторингі үшін ҚР АШМ геопорталының прототипі жасалды). Сондай-ақ, үстіміздегі жылы  АШМ-ға 790 ғарыштық суретті беру жоспарланып отыр.

Энергетика министрлігі  үшін 3 салалық міндет, бұл жер қойнауын заңсыз пайдалану, қатты тұрмыстық қалдықтардың рұқсат етілмеген үйінділері, экологиялық қауіпті объектілер (өнеркәсіптік кәсіпорындар, тау-кен кешені объектілері, тазарту құрылыстары, энергетика мен көлік объектілер)  фактілерін анықтау; 

Ішкі істер министрлігі үшін 4 салалық міндет  бұл орман және дала өрттерінің ошақтары туралы, қар, мұз жабынының көшуі (өзен ағындарының күші және тасқын судың жүруі) туралы ескерту және уақтылы хабарлау, есірткі дақылдарын анықтау;                                 

Инвестициялар және даму министрлігі үшін 2 салалық міндет бұл  қауіп-қатерлерді  (әуе кемелерінің ұшуы мен қонуының қауіпсіздігі) анықтау мақсатында әуежайлар мен оларға жақын орналасқан аумақтардың, сондай-ақ жер қойнауын заңсыз пайдалану фактілерін анықтау мақсатында жер қойнауын ұтымды және кешенді пайдалану  саласының мониторингі;
ІІМ ТЖК үшін күн сайын ТЖ Департаменттерінің геопорталдары арқылы тасқын су жағдайы мен өрттердің ғарыштық мониторингі үшін суреттер жіберілуде.

ҚР 9 облысының ТЖД (Ақмола, Алматы, Батыс Қазақстан, Павлодар, Қарағанды, Оңтүстік Қазақстан, Атырау, Шығыс Қазақстан және Ақтөбе).
ҚР ТЖД-да 2017 жылғы 1 тоқсанда қар жабынының кетуі мен тасқын су жағдайын бағалау үшін 154 млн. ш.км. алаңға суреттер жіберілді, суреттерді жіберу мерзімділігі – тәулігіне 2 рет.
         Оның үстіне 2016 жылдан бастап  ЖҚЗ деректерін жер, орман, су ресурстарының мемлекеттік  мониторингі, экологиялық мониторинг және жер қойнауы мониторингі шеңберінде пайдалану заңмен бекітілді.

«Қазақстан Республикасының кейбір заңнамалық актілеріне ғарыштық қызмет мәселелері бойынша өзгерістер мен толықтырулар енгізу туралы»  ҚР 2016 жылғы 8 сәуірдегі Заңына сәйкес ҚР Жер кодексіне, Орман кодексіне, Су кодексіне, Экологиялық кодекске және "Жер қойнауы және жер қойнауын пайдалану туралы" ҚР Заңына өзгерістер енгізілді.

Әлемдік тәжірибе  ЖҚЗ деректерін сатудың жалпы көлемінің 80%
негізгі тұтынушылар - күштік құрылымдар мен мемлекеттік органдар болып табылатынын көрсетіп отыр.
Мысалы,2016 жылы ЖҚЗ әлемдік көшбастаушысы DigitalGlobе американдық компаниясының(700 млн. АҚШ доллары айналымымен) өнімдерін негізгі тұтынушылар күштік құрылымдар болды – бұл жалпы көлемнің 85%, қалғандары сатудың жалпы көлемінің 20% мемлекеттік органдар  және  15% шетелдік клиенттерді қоса жеке сектор. Қорытындысында сатудың жалпы көлемінің 85% АҚШ үкіметтік құрылымдары құрады.
Бұл ҚР ЖҚЗ ғарыштық жүйесін  пайдалану тәжірибесімен расталады – ЖҚЗ деректерінің жалпы көлемінің  85-90% тұтынушылары мемлекеттік органдар болып табылады, оның ішінде жалпы көлемнің 72% ҚР Қорғаныс министрлігі арқылы күштік құрылымдарға (АШМ, ЭМ, ІІМ, ИДМ, ҰҚК, Бас прокуратура және СІМ) берілген.
Осыған байланысты, негізінен мемлекеттік органдардың салалық міндеттерін, әсіресе  елдің қорғаныстық қабілеті мен ұлттық қауіпсіздігін нығайту бойынша міндеттерді шешетін ЖҚЗ ғарыштық жүйесінің қызметтерін монетизациялау мақсатында біздің Ұлттық оператордың базасында тиісті қаржыландыру арқылы (жыл сайын 3 669 млн. теңге, 829 млн.теңге бөлінді) салалық геопорталдарды (ғарыштық мониторинг пен бақылау кіші жүйелерін) құру бойынша  бастамамызды қолдауды сұраймыз.
(7 слайд)

Үшінші. Ғылыми-технологиялық бағыттағы ғарыш жүйесі.
Жүйе аяқталу мәресіне жетуге дайын және де екі спутниктен әрі жерүсті басқару кешенінен тұрады.

Бірінші спутник қазақстандық және британдық мамандардың бірлескен командасы SSTL компаниясының өндірістік базасында жасалған спутниктің жаңа платформасын қоса алғандағы 5 «ноу-хауды» пысықтауға арналған. Нәтижесінде біз орта шешімдегі (17 м) Жерді қашықтықтан зерттеу спутникке ие боламыз.

Екінші – наноспутник, ол отандық ғалымдар әзірлеген жер сілкінісін болжамдау әдістемесін пысықтауға арналған. 
- ғылыми бағыттағы ҒА,  шешімі 17 м ЖҚЗ пайдалы жүктемесі бар жалпы салмағы 100  кг  наноспутник;

- ғылыми бағыттағы ҒА, ионосфераны зерттеуге арналған ғылыми пайдалы жүктемесі бар жалпы салмағы 5 кг наноспутник.

Жобаның құны  - 6 699 млн. теңге. 

 Спутниктер жасалды  және оларды ұшыруға әзірлеу бойынша жұмыстар жүргізілуде. Ұшыру 2018 жылы Falcon-9 зымыран-тасығышымен ұшыру жоспарланды.

Осы жобаны жүзеге асыру қазақстандық технологиялардың ұшу тарихын алуға мүмкіндік береді, және соның нәтижесінде  Қазақстанның болашақ ғарыш аппараттарын жасаудың құны арзандайды және шетелдік тапсырыс берушілер үшін ғарыш жүйелерінің өндірісінде қазақстандық мазмұн артады.

 (8 слайд) 
Енді екінші бағыттың жұмысына –  «Ғарыш аппараттарын құрастыру-сынау кешенін құру» жобасына тоқталуға рұқсат етіңіздер.
Елбасының көрегендік саясатының арқасында және қабылдаған шешімі негізінде елордасы Астанада спутниктерді жасап шығару зауыты салынуда.
Жоба 2010 жылдан бастап іске асырылуда.

ҚжСК сынау учаскелерінің барлық технологиялық жабдығы әзірленді, зауыттық сынаулар сәтті өткізілді және Астана қ. жеткізілді. 
Бүгінгі күні ҚжСК ғимараты бойынша құрылыс-монтаж жұмыстары 46%, ал тәжірибелік өндірісі бар ҒТ АКТБ ғимараты бойынша 95% орындалды. 
Үстіміздегі жылы ҚжСК негізгі құрылыс жұмыстарын аяқтауды жоспарлап отырмыз. 2018 жылы жабдықтарды іске қосу-баптау жұмыстары және шетелдік тапсырыстарды алу мақсатында оны халықаралық стандарттар бойынша сертификаттауды бастау жоспарланып отыр.

Бұл ретте кешеннің бөлігін пайдалануға беру – бұл тәжірибелік өндірісі бар арнаулы конструкторлық-технологиялық бюро  (ТӨ бар АКТБ) – оны биыл бітіреміз.

Қазіргі уақытта 3-Д принтинг, ЭЕТҚ  өндірісі мен күндатчиктері өндірістік учаскелері жұмыс істеуде.

ҚжСК-де жалпы салмағы 100 кг бастап  6 тоннаға дейінгі спутниктерді жобалаудан бастап  құрастыруға және сынауға дейін  жұмыстар орындалатын болады, сондай-ақ спутниктер үшін жинақтауыштар әзірленеді. 
Барлық жұмыстарды қазақстандық мамандар  жүргізетін болады, мұның өзі спутниктердің түрі мен бағытына қарай  қазақстандық мазмұнды 55% дейін жеткізуге мүмкіндік береді.
Министрлік ҚжСК-ны тапсырыстармен толтыру бойынша  жұмысты бастап кетті, еуропалық (Германия, Франция) және басқа шетелдік әріптестермен (Біріккен Араб Эмираттары, Египет, Судан және т.б.)келіссөздер жүргізілуде.
Сондай-ақ көршілес мемлекеттерден (Түркіменстан, Өзбекстан) ғарыш аппараттарын жасауға тапсырыстар алу бойынша жұмыстар басталды. 
Сонымен бірге  ЕАЭО шеңберінде Еуразиялық экономикалық одаққа мүше елдердің интеграциялық әлеуетін есепке ала отырып импортты алмастыратын  өндірістерді ұйымдастыру мәселелері талқылануда.
Жалпы, осы зауытты іске қосу ғарыш саласының дамуына зор серпін береді және Қазақстанның спутниктерді жобалау мен жасау бойынша қызметтер көрсетудің халықаралық нарығына шығуына мүмкіндік береді және де еліміздің әлемдік 30 бәсекеге қабілетті елдер қатарына кіруге мүмкіндік береді.
Бұл Қазақстанның жоғары технологиялы саласындағы потенциалын дамытуға зор үлес болып табылады. 
(9 слайд)
Үшінші бағыт – Ғылыми зерттеулерді дамыту және олардың нәтижелерін өндіріске енгізу. 
Ғарыш саласын қалыптастыру әрі дамыту бойынша міндеттерді табысты іске асыру үшін қолданбалы ғылыми зерттеулерді дамытуға тұрақты көңіл бөлу қажет.

Қазғарыштың ғылыми ұйымдарында халықаралық  деңгейде іргелі және қолданбалы  ғылыми зерттеулер жүргізетін жоғары білікті ғалымдар жұмыс істейді. 

Олардың құрамында:  ҚР Ұлттық ғылым акадеғмиясының  2 академигі және 3 мүше-корреспонденті, 25 ғылым докторы, 88 ғылым кандидаты және   4 PhD, 500-ден астам қызметкер. 

Осы ғылымы ұйымдарда  халықаралық  деңгейде іргелі және қолданбалы  ғылыми зерттеулер жүргізетін жоғары білікті ғалымдар жұмыс істейді. Олардың құрамында:  ҚР Ұлттық ғылым акадеғмиясының  2 академигі және 3 мүше-корреспонденті, 25 ғылы докторы, 88 ғылым кандидаты және  4 PhD, 500-ден астам қызметкер.
 Жобаға магистранттардың, аспиранттардың, жас ғалымдар мен мамандардың  (35 жастан кіші)  қатысуы 30 % астамды құрап отыр.

Ғылыми-зерттеу тәжірбелік-конструкторлық жұмыстардың (ҒЗТКЖ) нәтижелері  бойынша Қазғарыштың Ғылыми ұжымы 2015 жылғы Әл-Фараби атындағы ғалым мен техника саласындағы ҚР Мемлекеттік сыйлығына ие болды.
 «Ұлттық ғылыми зерттеулер мен технологиялар орталығы» АҚ  ұжымы жүргізген ғарыш саласындағы ғылыми зерттеулер екі ірі инфрақұрылымдық жобаны іске асыруға мүмкіндік берді.
Бірінші жоба - ҚР Дәлдігі жоғары спутниктік навигация жүйесін құру. Оны шетелден қымбат тұратын ғарыштық технологияларды сатып алмастан, отандық ғалымдар мен мамандар толығымен жасаған.2014 жылы іске қосылған.

Жүйе 60 дифференциалды стансадан тұрады. Олар Қазақстанның бүкіл аумақтарында орналасқан. Құрамында Астана қаласындағы дифференциалды түзету әрі бақылау, теңіз дифференциалды стансасы және ұтқыр дифференциалды стансасының орталығы бар.

 Бұдан басқа, ҚР ДСНЖ  барлық дамыған мемлекеттерде құрылған мемлекеттік геодезиялық спутниктік желіні ҚР-да құру үшін әзір база екендігін және заманауи құрал болып табылатынын атап өту қажет. 
Екінші жоба – Қазақстан Республикасының Авариялар мен апаттар кезіндегі шұғыл шақыру жүйесі
Жүйе жол-көлік апаттарынан немесе басқа да төтенше жағдайлар туралы шұғыл қызметтерді хабардар ету уақытын қысқартуға арналған.

Осы жүйенің арқасында зардап шегушілерге «Алтын уақыт» шегінде жәрдем көрсетіп, жолдарда өлім жағдайларын төмендету үшін қолайлы жағдайлар жасауды қамтамасыз етеді.

Жоба бойынша бағдарламалық жасақтама жасалды.  Барлық 14 облыстағы ТЖД-де және Астана мен Алматы қалаларында  ААШШ жүйесі операторларының автоматтандырылған жұмыс орындары (АЖО) орналастырылды.      

2016 жылғы 27 желтоқсандақұрамына Қазақстан Республикасы Инвестициялар және даму министрлігі мен Ішкі істер министрлігінің өкілдері кірген қабылдау комиссиясына ААШШ Жүйесін құру бойынша жұмыстардың бірінші кезеңінің көрсеткіштері көрсетілді.      

ААШШ Жүйесінің бағдарламалық жасақтамасын тестілеу Астана қ. «Қазақстан ғарыш сапары» Ұлттық компаниясының серверлік жабдығында нақты уақыт режиміндегі төрт автомобильді пайдалана отырып жүргізілді. Автомобильдерге қазақстандық және ресейлік өндіріс шығарған жедел қызметтердің шұғыл шақыру құрылғылары орнатылған.   

Оператордың экранында  ЖКО орнының координаталарын және автокөлік құралы туралы деректерді қамтитын ең аз деректер жиынтығы автоматты түрде бейнелеп көрсетілді. 

ЖКО орны мен егжей-тегжейлі сәттері оператордың электрондық картасында бейнеленді, ЖКО карточкасы жүргізушіден дауыс арнасы арқылы алынған ақпарат негізінде қосымша деректермен толықтырылды.

Жүйе 2017 жылғы 1 қаңтардан бастап пилоттық режимде жұмыс істейді. Бұл жағдай Қазақстан Республикасының Кедендік одақ шеңберіндегі міндеттемелерінде  қарастырылған. Жүйені құру бойынша жұмыстар жалғастырылуда және келесі жылы аяқталатын болады.

Қорғаныс және аэроғарыш өнеркәсібі министрлігі жасаған ААШШ жүйесі қызметтерін пайдаланушы тұтынушылар Инвестициялар және даму министрлігі (Көлік комитеті) және Ішкі істер министрлігі (Төтенше жағдайлар жөніндегі комитет) болып табылады.

Қазіргі уақытта көлік және  коммуникациялар саласындағы уәкілетті орган  (ИДМ) мүдделі мемлекеттік органдармен ААШШ жүйесінің операторы «Ғарыштық техника мен технологиялар институты» ЕЖШС айқындау туралы бұйрықты келісуде.
(10 слайд)
Құрметті Төраға! Құрметті депутаттар!

Елімізде жаңа жоғарытехнологиялы спутниктердің өндірісін жасай отырып, өз аумағымызда ірі «байқоңыр» ғарыш айлағына ие бола тұра, Қазақстан, әрине, ғарыш орбиталарына спутниктерді дербес ұшыру құралдарын жасап шығару міндетін шешуі қажет.
Сондықтан да келесі бағыт  – бұл «Байқоңыр» кешенін тиімді пайдалану және «Байқоңыр» ғарыш айлағында «Бәйтерек» ғарыштық зымырандық кешенін құру. 
Елбасы 2004 жылғы 9 қаңтарда Қазақстан Республикасы мен  және Ресей Федерациясы арасындағы «Байқоңыр» кешенін тиімді пайдалану бойынша ынтымақтастықты дамыту туралы келісімге қол қойған кезінде «Байқоңыр» ғарыш айлағында  «Бәйтерек» экологиялық қауіпсіз ғарыштық зымыран кешенін құру міндетін алға қойған еді. «Байқоңыр» кешенін жалға алу мерзімі 2050 жылға дейін ұзартылуын көздейді.
Бұл міндетті іске асыру  «Байқоңыр» ғарыш айлағын сақтап қалуға әрі жаңғыртуға, сондай-ақ Қазақстанның ғарыш державаларының қатарына кіруге ықпал етуге мүмкіндік береді.

«Байқоңыр» ғарыш айлағы қазақ даласында бұдан 60 жыл бұрын мыңдаған совет адамдарының еңбегімен салынды. Біз қазақ жерінің әлемдік іс жүзіндегі ғарышкерліктің қалыптасуына және дамуына тікелей қатысы бар екендігін мақтаныш етеміз және ұзақ мерзімді перспективада «Байқоңыр» ғарыш айлағын сақтауға және дамытуға ұмтылатын боламыз.
Мемлекет басшысы мен Ресей Президентінің  «Байқоңыр» кешеніндегі  ынтымақтастықтың перспективаларын жасау туралы уағдаластықтарына сәйкес 2016 жылғы 26 желтоқсанда 2050 жылға дейінгі кезеңге арналған «Байқоңыр»  кешені бойынша  ынтымақтастықты одан әрі дамыту  Тұжырымдамасы  бекітілді.
Тұжырымдама Тараптардың жалға беру қатынастарын жалғастыру жағдайында ғарыш айлағының және Байқоңыр қаласының инфрақұрылымын бірлесе дамыту, ғарыш айлағында бар объектілердің базасында ғарыш жобаларын және, бірінші кезекте «Бәйтерек»  бірлескен жобасын жүзеге асыру уағдаластықтарын бекітеді.
Тұжырымдама,сондай-ақ,Байқоңыр қаласының инфрақұрылымын дамыту, жайлы әлеуметтік-экономикалық ортаны, жаңа жұмыс орындарын құру, тұрғындарды тұрғын үймен қамтамасыз ету, туризмді дамыту және т.б. бойынша шаралардың маңызды кешенін қарастырады.
 Бұл үшін тараптардың арасындағы қаржылық-шаруашылық қатынастардың жаңа нысандарын енгізу,  «Байқоңыр» кешеніне инвестициялар тарту, ескірген және пайдаланылмайтын мүліктің проблемаларын шешу және басқа мәселелер қарастырылады.
Қазіргі уақытта тараптар Байқоңыр қаласының ұзақ мерзімді даму бағдарламасын жасауда.
 (11 слайд)
«Бәйтерек» жобасы Тұжырымдаманың түйінді жобасы болып табылады.

Бұл жаңа экологиялық тұрғыдан қауіпсіз ғарыштық зымыран кешенін құру жобасы.

«Бәйтерек» жобасы бойынша  ресейлік түрлі зымырандар негізінде оның бірнеше нұсқалары пысықталды.

Екі ел үшін де  экономикалық жағынан  барынша тиімді жаңа нұсқасы келісілді, ол жұмыс істеп тұрған «Зенит» ҒЗК мен орта кластағы перспективалық ресейлік тасымалдағыш зымыранды  пайдалануға негізделеді. 
Ресей тарапы жаңа зымыранды жасау үшін жауап береді (500 млн.АҚШ долл.), ал қазақстандық тарап жерүсті кешенін (245 млн.АҚШ долл.) жасауға жауапты болады.
Осы мақсатта 2018 жылғы 1 қаңтардан бастап «Зенит» ҒЗК объектілерін  жалға беруден шығару және қазақстандық тарапқа беру көзделіп отыр. Осыған байланысты осы объектілерді ұстау және пайдалану бойынша жұмыстарды қаржыландыру мәселесін шешу қажет.

2016 жылдың аяғында Мемлекеттер басшылары деңгейінде мақұлданған «Бәйтерек»жобасын жүзеге асыру бойынша Жол картасы жүзеге асырылуда.

Жол картасына сәйкес ресейлік тараптан  қазақстандық тараптың 2019 жылғы                         1 қаңтардан бастап «Бәйтерек» жобасын жүзеге асыру бойынша жұмыстарды қаржыландыруды ашуын қамтамасыз ету мақсатында инвестициялық ұсынысты және техникалық-экономикалық негіздемені  қалыптастыру үшін (2017 жылғы 3 тоқсан) Бірлескен кәсіпорынға бастапқы деректер берілді.
Жаңа «Бәйтерек» ҒЗК-ның бірінші ұшырылуын 2025 жылы жүзеге асыру жоспарланып отыр. «Бәйтерек» ҒЗК жасаудың ғарыш айлағының экологиялық мәселелерін шешу, Қазақстанның  толымды ғарыш саласын қалыптастыру  үшін маңыздды мәні бар, ол «Байқоңыр» ғарыш айлағының  «екінші тынысын» ашады және  оның басқа зымыран тасымалдағыштарды ұшыру қысқарған жағдайда да жұмыс істей беру  мүмкіндігін қамтамасыз етеді. 

Осы мақсаттарда бүгінгі күні қазақстандық мамандардың «Байқоңыр» ғарыш айлағында жүзеге асырылып жатқан ғарыштық жобаларға тікелей қатысуы мәселелері шешілуде – былтырдан бастап  Қазақстан мен Ресейдің  ғарыш салалары арасындағы ынтымақтастық шеңберінде  бірінші рет  92 қазақстандық маман жұмыс істеп тұрған   «Протон-М» ҒЗК-ны пайдалануға қатысты. .
Бүгінгі күні «Протон-М» ҒЗК түрлі орбиталарға ғарыш аппараттарын ұшыруға пайдаланылатын  және  сол арқылы «Байқоңыр» ғарыш айлағының бәсекеге қабілеттілігін қамтамасыз ететін ғарыш айлағындағы ең қажет кешен болып қалып отыр.
Өкінішке орай жаңа зымырандарды  жасау және іске қосу мерзімдері тым ұзақ (10-20 жыл).

 (Слайд 12) 

«Протон-М»  зымыран-тасығыштарын ұшыруларын 2025 жылы аяқтау жоспарланып отыр. 

(Слайд 13) 

Зымыран-тасығыштардың салыстырмалы сипаттамасы келесі слайдта берілген.
«Байқоңыр» ғарыш айлағы қызметінің экологиялық қауіпсіздігі мәселелері Министрліктің тұрақты назарында болып отыр.
Ғылыми-зерттеу бағдарламалары шеңберінде  зымырандар ұшыруларын қоршаған орта мен тұрғындардың денсаулығына  әсері зерттеледі. 
2001 жылдан бергі кезеңде осындай 10 бағдарлама орындалды. Қажетті ғылыми-өндірістік және әдістемелік база құрылды.           

2016 жылғы сәуірде ҚР Экологиялық кодексіне өзгерістер енгізілді, оған сәйкес Министрлік «байқоңыр» зымырандық-ғарыштық кешенінің экологиялық мониторингін ұйымдастыру үшін жасауп береді (143 бап).

Көп жылғы зерттеулердің нәтижелері тасымалдағыш зымырандарды штаттық режимде ұшырулар  қоршаған орта мен тұрғындардың денсаулығына  елеулі әсер етпейтінін көрсетіп отыр. 
Тәуекелдер зымырандарды ұшырған кездегі  апаттар туындаған жағдайларда пайда болады.
Мұндай әрбір оқиға апаттың жағымсыз салдарын азайту бойынша  ұсынбалар мен іс жүзіндегі шараларды  жасау арқылы мұқият зерттеледі.

Жалға алу кезеңінде орын алған  апаттар  (барлығы 7) бақытына қарай  санитарлық-гигиеналық жағдайға және апаттарға шектесетін аумақтарда тұратын адамдардың денсаулығына ықпал еткен жоқ. Апаттарға шектесетін аудандардағы  аумақтарда тұратын тұрғындар  тарапынан медициналық көмекке жүгінудің артуы апатқа байланысты туындаған психо-эмоциональдық есеңгіреуге  байланысты болды.

(14 слайд)

Құрметті депутаттар! 
Кадр әлеуеті туралы айта кету орынды деп ойлаймын.
Егер 1993 жылы ғарыш саласын қалыптастыруға не бары 4 маман ғана (Т.О.Әубәкіров бастаған), бүгінде салада 1400-ге жуық адам жұмыс істейді. Осы жылдар ішінде ғарыш саласы мамандарының жаңа буыны даярланып, жұмыс істейді. 
Білім және ғылым министрлігімен бірге Қазақстанның бес базалық жоғары оқу орнында (Әл-Фараби атындағы Қазақ ұлттық университеті; Л.Н. Гумилев атындағы Еуразия ұлттық университеті; Қ.И. Сәтпаев атындағы Қазақ ұлттық техникалық университеті; Алматы энергетика және байланыс институты; Азаматтық авиация академиясы), Байқоңыр қаласында орналасқан Мәскеу авиациялық институтының «Восход» филиалында және «Болашақ» халықаралық бағдарламасы бойынша мамандарды даярлау ұйымдастырылды.
Қазіргі таңда дәріс алып жүргендердің жалпы саны 290 адам, олардың ішінде 173 қазақстандық студент оқиды.
«Болашақ» бағдарламасы бойынша 10 студент оқиды.
Мамандар даярлаудың дәстүрлі бағыттарынан басқа ФРГ, Англия, Франция және Ресей Федерациясы ғарыштық орталықтарының базасында дайындау жүргізілуде.
Осы орталықтарда біздің мамандарымыз шетелдік мамандармен «иық түйістіре» 153 маман жұмыс істей жүріп, тиісті бағыттар  бойынша  іс жүзіндегі тәжірибе мен дағдылар алады.

Құрметті Төраға! Құрметті депутаттар! 
Келесі жылы тәуелсіз Қазақстанның отандық космонавтикасына 25 жыл толады.

Бұл жылдар Қазғарышты құру туралы Елбасы шешімінің ауқымдылығы мен уақтылығын толықтай бағалауға мүмкіндік беріп отыр.

Еліміздің алдында: экономикалық, әлеуметтік, шекараны нығайту, мемлекеттің қалыптасуы сияқты күрделі міндеттер тұрғанда Елбасы болашақ ұрпаққа ғарыш саласын сақтап қалу әрі дамыту туралы  кеменгерлік әрі көрегендік шешім қабылдады.

Осы жылдар ішінде елімізде замануи ғарыш инфрақұрылымы жасалып, инженерлік кадрлардың жаңа буыны даярланды, ғарыш ғылымы жаңа сатыға көтерілді, технологиялар Индустрия 4.0 негізделген трендтерге сай келеді.

Қазіргі заманда ғарыш саласы ең ғылымды қажетсінетін әрі жоғары технологиялы салалардың бірі болып табылады. және оған қатысуы мемлекеттің беделін, оның экономикалық, ғылыми-техникалық және қорғаныс әлеуетін едәуір айқындайды. 
Аумағынан бірінші спутник ұшырылған технологиялық және тарихи тәжірибесі бар Казахстан, ғарыш индустриясында өзінің ауқымды орнын табуға міндетті.

Бұл келешекте  қосымша табыс көзін беретін және өткір бәсекелестікке ие болатын тауашалардың бірі.

 Бұл жаңғыртылған экономикасы бар елдерге, әлемнің 30 дамыған елдер қатарына кіруге мүмкіндік. 
Құрметті депутаттар!
Министрлік Елбасы қойған Қазақстанда заманауи және толыққанды ғарыш саласын құру міндеттерін орындау үшін барын салуда. 

Ғарыш саласы және оның шеңберінде құрылатын технологиялар ел экономикасының түрлі салаларының дамуына ықпал етіп, мультипликативті эффект беретіні сөзсіз.

Елбасы Нұрсұлтан Әбішұлы Назарбаев еліміздегі ғарыш қызметіне әрқашан да ерекше көңіл бөліп, қолдап келеді. 

Елімізде ғарыш саласын одан әрі дамытуға байланысты мәселелерді шешу кезінде сіздер ат салысады деп кәміл сенемін.

(15 слайд)

Назарларыңызға рахмет.

Сіздердің қоятын сұрақтарыңызға жауап беруге әзірмін. 
——————————————

